
UĞURLU YOL 

 
Sevindik Nəsiboğlu çox gəncdir, 

dördüncü sinfi yenicə bitirib, 10 yaşı 

hələ tamam olmayib. Amma Azərbay-

can Televiziyasında, radio və qəzet-

lərdə dəfələrlə çıxış edib, şeirlərini 

tamaşaçılara, dinləyicilərə özünəməx-

sus yanğı, pafos, intonasiya ilə 

çatdırmağı bacarır. Dəfələrlə Sevin-

diyin mavi ekranlardan çıxışlarına 

mən də baxmışam. Müşahidələrimə 

əsasən deyə bilərəm ki, o, yaşından 

xeyli böyük görünür. Özünü çox 

təmkinli aparır, səliqəli geyim-kecimi 

həmişə diqqəti cəlb edir. Müsahibini 

səbrlə dinləmək mədəniyyəti var, 

söhbətə müdaxilə etməyi, sözü yarıda 

kəsməyi xoşlamır.  

Sevindik Nəsiboğlu vətənpərvər 

yeniyetmədir, sosial şəbəkələrdə çox 

fəal iştirak edir. Azərbaycanın elm, 

ədəbiyyat, mədəniyyət və incəsənət 

xadimlərinin yubileyləri, doğum və 

anım günləri haqqında məqalələr, 

xatırlatmalar yazır, görkəmli şəxsiy-

yətlərin vətən, millət qarşısındakı 

xidmətlərini peşəkarlıqla ictimaiyyətə 

təqdim etməyi bacarır, bu sahədə 

yaşıdları arasında xüsusilə fərqlənir.  

Sevindik Nəsiboğlu bir yazısında 

qeyd edir: “Azərbaycanımıza qarşı edi-

lən haqsızlıqlar, torpaqlarımızın işğalı, 

vətənimizin parçalanması məni hər 

zaman düşündürüb və narahat edib. 

Ona görə də yazdığım şeirlərin əsas 

mövzusu vətən, torpaq həsrəti, işğal 

olunmuş ərazilərimiz, respublikamızın 

müstəqilliyi, bütövlüyü və suverenliyi 

yolunda canını fəda etmiş vətən oğul-

ları, qızları, istiqlal uğrunda ömrünü 

şam kimi əritmiş liderlərimiz, ziyalı-

larımız, ictimai-siyasi xadimlərimiz  

haqqındadır.”  

Sevindik 26 iyul 2008-ci ildə atası 

Nəsib Əliyevin xidmət etdiyi İmişli şə-

hərində anadan olub (Əsli Ağcabədi 

rayonunun Qiyaməddinli kəndindən-

dir). 

2014-cü ildə Xırdalan şəhər 9 

saylı tam orta məktəbin birinci sinfinə 

daxil olub. Beş yaşından yazıb-oxu-

mağı, kompüter proqramlarını öy-

rənib. Vikipediya vasitəsilə zəngin bi-

liklər əldə edib. Şeirləri “Abşeron 

təhsili”, “Respublika xəbərləri” qəzet-

lərində dərc edilib. Azərbaycan Tele-

radiosunun “Navalça”, “Pillələr” veri-

lişində şeirlərini səsləndirib. Qeyri 

Hökumət Təşkilatları tərəfindən mü-

kafatlar və fəxri fərmanlarla təltif 

edilib. 

*** 

Bu ilin may ayı idi. Həmkarım, 

filologiya ürzə elmlər doktoru, N.Gən-

cəvi adına Ədəbiyyat İnstitutunun 

şöbə müdiri Almaz Ülvi məni şöbəsin-

də keçirdiyi gənc bir şairlə görüşə də-

vət etdi. Şöbəyə daxil olanda təəccübü-

mü gizlədə bilmədim. Görüşü keçirilən 

gənc şair mənim qardaşım oğlu Sevin-

dik Nəsiboğlu idi. Almaz xanım insti-

tutun şöbə müdirlərindən AMEA-nın 

müxbir üzvü Nüşabə Araslı, professor 

Gülər Abdullabəyova, fəlsəfə doktoru 

Töhfə Talıbova və b. görüşə dəvət et-

mişdi.  

Bəziləri elə düşünürdü ki, Almaz 

xanım Sevindiyi mənim xahişim ilə 

görüşə çağırıb. Tədbirin təşəbbüsçüsü 

və təşkilatçısı Almaz Ülvi Sevindiklə 

sosial şəbəkələr vasitəsilə tanış oldu-

ğunu, uzun müddət yazışdıqlarını və 

ilk dəfə bu gün tanış olduqları barədə 

ətraflı məlumat verdi. O, Sevindiyin 

vətənpərvərlik ruhunda yazdığı şeirləri 

ilə tanış olduğunu, istedadlı yeniyetmə 

kimi çox bəyəndiyini bildirərək sözü 

səbəbkara verdi. 

N.Gəncəvi adına Ədəbiyyat İnsti-

tutunun tanınmış alimləri qarşısında 

Sevindik ilk dəfə idi ki, təmkinlə, 

aramla çıxış edirdi. Həyəcan hiss 

olunmurda. O əvvəlcə özü haqqında 

məlumat verdi. Sonra vətənpərvərlik 

mövzusunda yazdığı şeirləri əzbər 

söylədi. Doqquz yaşlı uşağın gördük-

lərindən daha çox düşündüklərini 

şeirə gətirməsi, yaşı ilə müqayisədə 



7 

biliyi, dünyagörüşü tədbir iştirakçıla-

rını təəccübləndirirdi. 

Sevindik Nəsiboğlunun təqdim 

olunan şeirlərini təhlil etmək və dəyər-

ləndirmək niyətindən uzağam. Ən azı 

bu məsuliyyət ədəbiyyata, şeirə tələb-

kar olan oxucuların ixtiyarına bura-

xılır. Mənə yalnız istedadlı Sevindik 

Nəsiboğlunu qarşıdan gələn 10 yaşı-

nın tamam olması və ilk kitabının işıq 

üzü görməsi münasibətilə təbrik et-

mək, ona  uğurlu yol arzulamaq mis-

siyasını yerinə yetirmək qalır. 

Asif HEYDƏROĞLU 

16.07.2018 

AZƏRBAYCANIMIZSAN 

 

Sən bizim ürəyimiz, 

Sən bizim canımızsan. 

Zirvələri fəth edən, 

Azərbaycanımızsan! 
 

Tarixi səs-soraqlı, 

Qobustanı növraqlı, 

Azığı daş çıraqlı 

Azərbaycanımızsan! 
 

Ərkli, Gəmiqayalı, 

Gözəlləri həyalı, 

Bayrağı üç boyalı,  

Azərbaycanımızsan! 
 

Düşməni ağlar qoyan, 

Dostlara arxa, həyan, 

Oğlu, qızı qəhrəman, 

Azərbaycanımızsan! 
 

Xırdalan şəhəri, 14.09.2016 

AZƏRBAYCAN, 

AZƏRBAYCAN! 

 

Mənim qəlbim yaralıdır, 

Azərbaycan, Azərbaycan! 

Başın niyə bəlalıdır, 

Azərbaycan, Azərbaycan?! 

 

Allahverdi1 - vətənpərvər, 

Döyüşlərə sinə gərər, 

Onundur bu hünər, zəfər, 

Azərbaycan, Azərbaycan! 

 

Ordum keçər bu sınağı, 

Əldə üçrəngli bayrağı, 

Azad edər Qarabağı, 

Azərbaycan, Azərbaycan! 

 

 

                                                 
1 Allahverdi Bağırov - Azərbaycanın Milli 

   qəhrəmanı. 

Çırağımız sönən deyil, 

Bayrağımız enən deyil, 

Haqq yolundan dönən deyil 

Azərbaycan… Azərbaycan! 

 

Xırdalan şəhəri, 20.11.2016 

DÜNYAMSAN, AZƏRBAYCAN! 

 
Gürcüstanda vətənin həsrəti ilə  

 

Gözün üstümdə olub... 

Anamsan, Azərbaycan, 

Sənsiz çox darıxıram. 

Dünyamsan Azərbaycan! 

 

Gül-çiçək aramışam, 

Ətrini bilmək üçün. 

Hüdudunu keçmişəm, 

Qədrini bilmək üçün. 

 

Ana vətən, dağının, 

Düzünün əvəzi yox... 

Gələcəyə yolunun, 

İzinin əvəzi yox... 

Həsrətimin məlhəmi, 

Havan, suyun gözəldi, 

Ölkələr arasında, 

Uca boyun gözəldi. 

 

Soruşmayın a dostlar,  

“Hardan başlayır Vətən?” 

Ürəyimdə, ruhumda, 

Hər vaxt yaşayır Vətən! 

 
Gürcüstan, 23.08.2016 

 

 

 

 

 



 

13 

 

EY VƏTƏNİM, AZƏRBAYCAN! 

 

Göy-gölün var, Xəzərin var, 

Qara qızıl, ağ zərin var, 

Kür, Araza bənzərin var, 

Ey vətənim, Azərbaycan! 

 

Dağlar gözəlin ceyrandı, 

Təbiətin bir dastandı, 

Oğulların qəhrəmandı, 

Ey vətənim, Azərbaycan! 

 

Asif2 - igid, şücaətli 

Fərid3 – cəsur, mətanətli 

Yetir Mübariz4 qeyrətli 

Oğullar, ey Azərbaycan! 

 

                                                 
2 Asif Məhərrəmov - Milli qəhrəman. 
3 Fərid Əhmədov - cəsur zabit. 
4 Mübariz İbrahimov - Milli qəhrəman. 

Babəkin – bir dəli-dolun, 

Cavanşirin – vuran qolun, 

Lələtəpən - zəfər yolun, 

Ey vətənim, Azərbaycan! 

 

Bu bir Zərdüşt imanıdır, 

Sevindiyin gümanıdır, 

Bütövləşmək zamanıdır, 

Ey vətənim, Azərbaycan! 

 
Xırdalan şəhəri, 01.08. 2017 

QARABAĞ MARŞI 

 

Xocalıdır, Qarabağdır, 

Ən yaralı yerimiz. 

Səfərbərik ana vətən, 

Hər zaman hər birimiz. 
 

Ermənilər faşistlərin, 

Oxşarı, bir tayıdır.! 

İşğal, qarət bu kəslərin, 

Sanki tale payıdır. 
 

Koroğlunun, Cavanşirin, 

Nəvəsi gücsüz olmaz! 

Təpəgöz Oğuzu qırsa, 

Basat qılıncsız olmaz. 
 

Biz də Basat kimi olaq, 

Təpəgözləri qıraq. 

Ermənini Qarabağdan, 

Gərək biryolluq qovaq. 
 

Xırdalan şəhəri, 23.06.2017

ŞƏKİ, ŞİRVAN, QARABAĞ! 

 

Qarabağ Şikəstəsi: 

“Şəki, Şirvan Qarabağ...” 

Görən kimin bəstəsi?! 

“Şəki, Şirvan Qarabağ...” 

 

Tarixə bir baxışdı, 

Düşüncəmə naxışdı, 

Birliyə çağırışdı: 

“Şəki, Şirvan Qarabağ...” 

 

Bəxtiyar5 nəğməsidi, 

Sabir6 zəlzələsidi. 

Üzeyir7 nəfəsidi, 

“Şəki, Şirvan Qarabağ...” 

 

                                                 
5 Bəxtiyar Vahabzadə nəzərdə tutulur. 
6 Mirzə Ələkbər Sabir nəzərdə tutulur. 
7 Üzeyir Bəy Hacıbəyli nəzərdə tutulur. 



 

17 

 

Sacayaqdı – bu doğru, 

Dostluq - məsləki, yolu, 

Bir atanın üç oğlu, 

“Şəki, Şirvan Qarabağ...” 

 
Xırdalan şəhəri, 08.03.2015 

NARAHAT OLMA, QARABAĞ 
 

Bura Natəvanın yurdu, 

O, sinəndə yuva qurdu, 

Yaşasın qəhrəman ordu, 

Narahat olma, Qarabağ. 
 

Şəhidlərin yeri cənnət, 

Erməniyə olsun lənət, 

Edə bilməz bizi qarət, 

Narahat olma, Qarabağ. 
 

Serjin8 anası ağlayar, 

Ömürlük qara bağlayar, 

Əsgərlər coşub-çağlayar, 

Narahat olma, Qarabağ. 
 

Sevindiyə doğma vətən,  

Qədrini bilməz hər ötən… 

Böyüyürəm mən də… zatən 

Narahat olma, Qarabağ. 
 

Xırdalan şəhəri, 04.05.2016  

                                                 
8 Serj Sərkisyan – sabiq Ermənistanın prezidenti. 

AYRI DÜŞDÜK QARABAĞDAN 

 

Şuşam “Muğam”sız qalıbdır, 

Ayrı düşdük Qarabağdan. 

Cıdır düzün çən alıbdır... 

Ayrı düşdük Qarabağdan. 

 

Xankəndinin yolu bağlı, 

Xocalı - sinəsi dağlı. 

Əsgəran döyüş soraqlı, 

Ayrı düşdük Qarabağdan. 

 

Xəzriylə9 söndü şamımız, 

İşğal oldu Ağdamımız, 

İntizardayıq hamımız, 

Ayrı düşdük Qarabağdan. 

 

                                                 
9 Xəzri – Şimal küləyi. 

Laçın, Kəlbəcər qəmlidir, 

Zəngilanım ələmlidir, 

Xocavənd – gözü nəmlidir, 

Ayrı düşdük Qarabağdan. 

 

İgidlər ucaltsın səsin, 

İşğalçının verək dərsin, 

Bir daha heç kəs deməsin: 

Ayrı düşdük Qarabağdan. 

 
Xırdalan şəhəri, 11.11.2015  

ŞUŞA 

 

Şuşanın saf, təmiz havası vardı, 

Qanadsız uçardı ağ buludları. 

Yazın əvvəlində yağış yağardı, 

Kişnəyib qaçardı köhlən atları... 

 

Büsat qurulardı Cıdır düzündə,  

Tonqal qalanardı Novruz axşamı. 

Şölə bərq vurardı bir qız üzündə 

Coşanda Cabbarın10 təbi, ilhamı... 

 

Kuzədə, sənəkdə su daşıyardı, 

İsa bulağından qızlar həvəslə. 

Muğam zənguləsin dağlar yayardı 

Dalğalı biçimdə, fərqli nəfəsdə... 

 

                                                 
10 Cabbar Qaryağdı oğlu nəzərdə tutulur. 

Şuşa gözəl idi, gözəldən gözəl, 

Buludlar örpəyi, meşələr donu... 

Uzandı bəxtinə qara, çirkli əl, 

İlahi bu zülmün yoxdurmu sonu?! 

 

Daşaltı kölgədi tariximizdə, 

Düşmənə göz dağı Malıbəylidi. 

Cəsurlar, igidlər yetişib bizdə, 

Hər biri aslandı, şir ürəklidi. 

 

Ey əsgər tətiyi sən sıxmağınla, 

İnşallah Şuşamız azad olacaq, 

İşğalçı fəxr etmə ev yıxmağınla, 

Qarabağda hər yer abad olacaq! 

 
Xırdalan şəhəri, 06.09.2016 

GƏNCƏ 

 

«Ölkəmin dilbər guşəsi», 

Dilə düşüb bu söz Gəncə. 

Kəpəzin yaşıl meşəsi, 

Oxşar səni ürəyincə. 

 

Gəncə - Nizami “Xəmsə”si, 

Şair ilham alıb burda, 

Gəncə - «Sirlər xəzinəsi», 

«Yeddi gözəl» qalıb burda... 

 

Cavad xanın, Nəsib bəyin11, 

Haqq səsi, tacı, taxtısan. 

Gəncəm – şərəfinlə öyün 

Cümhuriyyət paytaxtısan. 

 
Xırdalan şəhəri, 06.07.2017 

                                                 
11 Nəsib bəy Yusifbəyli - Azərbaycan 

    Cümhuriyyətinin Baş naziri, gəncəli. 

AĞDAMIMIZ 

 
23 ildir düşmənlərimiz  

tərəfindən işğal altında saxlanılan,  

Qarabağın dilbər guşəsi Ağdama  

həsr edirəm 

 

Talan etdi səni pislər, 

Qara günlü Ağdamımız! 

Qəsdinə durdu xəbislər, 

Qara günlü Ağdamımız! 
 

Kəlbəcər, Laçın qardaşın, 

Xocavənd sənin sirdaşın, 

Əyilməsin uca başın, 

Qara günlü Ağdamımız! 
 

Erməni bərbad olacaq, 

Yıxdığı abad olacaq, 

İşğaldan azad olacaq,  

Qara günlü Ağdamımız. 
 

Xırdalan şəhəri, 23.07.2016 

NAXÇIVANIMSAN 

 

Qədim abidələr naxışlarındı,  

Naxışlar içində gülüstanımsan. 

Türbələr Tanrıya baxışlarındı, 

Sən memarlar yurdu Naxçıvanımsan. 

 

Hər vaxt ziyarətin nə qədər xoşdur, 

Səndən gendə olmaq əbəsdir, boşdur, 

Könlüm sənə doğru uçan bir quşdur, 

Ulu öndər yurdu Naxçıvanımsan. 

 

Səyyahlar yolunu salıbdı səndən, 

Şairlər ilhamın alıbdı səndən, 

Gözəl xatirələr qalıbdı səndən, 

Cavid12, Bəhruz13 yurdu Naxçıvanımsan. 

 
Xırdalan şəhəri, 09.11.2016 

                                                 
12 Hüseyn Cavid. 
13 Bəhruz Kəngərli. 

MÖMİNƏ XATUN 

TÜRBƏSİ 

 

Məhəbbət mücəssəməsi, 

Möminə Xatun türbəsi. 

Əcəminin möcüzəsi, 

Möminə Xatun türbəsi. 

 

Nəqşi-cahan diyarıdır, 

Atabəylər vüqarıdır, 

Tarixin yadigarıdır, 

Möminə Xatun türbəsi. 

 

Bu yurd uludan uludur, 

Abidələrlə doludur, 

Naxçıvanın simvoludur, 

Möminə Xatun türbəsi. 

 
Xırdalan şəhəri, 08.10.2016 

AĞCABƏDİM 

 

Ağ Gölündə quşlar uçar, 

Qalatəpən sirrin açar, 

Qədim, ulu tarixin var, 

Ağcabədim, Ağcabədim. 

 

Baharda Qar-qarın coşar, 

Vəsfinə nəğmələr qoşar, 

Sənindir Arasbar, Avşar 

Ağcabədim, Ağcabədim. 

 

Kəhrizli, Hacılar, Boyat, 

Qiyaməddinli narahat, 

Hindarxınla yaşa, yarat, 

Ağcabədim, Ağcabədim. 

 

Sarıcalı, Qaradolaq,  

Taynaq, Köyüklə bir olaq  

Təzəkəndlə yaşa dolaq, 

Ağcabədim, Ağcabədim. 

Minaxorlu, Şahsevənin, 

Kürdlər, Sarvanların sənin... 

Qaravəlliyə güvənin, 

Ağcabədim, Ağcabədim. 

 

Hüsülü, Hacıbədəlli 

Gələbədin, Rəncbər bəlli... 

Xocavəndə ver təsəlli 

Ağcabədim, Ağcabədim. 

 

Üzeyir Bəy14 şöhrətindir, 

Yaqub15, Tofiq16 qüdrətindir, 

Mütəllim17 – qənimətindir, 

Ağcabədim, Ağcabədim. 

                                                 
14 Üzeyir Bəy Hacıbəyli – akademik, bəstəkar. 
15 Yaqub Məmmədov - Xalq artisti. 
16 Tofiq Bəhramov - Futbol hakimi. 
17 Mütəllim Mütəllimov – məşhur xanəndə. 

Qəhrəman oğulların var, 

Namiq, Sadiq və Etibar18... 

Hər biri bir tarix yazar 

Ağcabədim, Ağcabədim. 

 

Aqil Abbas, İsi Məlik, 

Şamil19, Asif20 yayar bilik 

Vaqif21 – elmə bir təzəlik, 

Ağcabədim, Ağcabədim. 

 

Ana yurdun sərvətisən, 

Cavanşirlər qeyrətisən, 

Sevindiyin şöhrətisən, 

Ağcabədim, Ağcabədim. 
2017 

                                                 
18 Namiq Abdullayev, Sadiq Huseynov, Etibar 

İsmayılov - Ağcabədinin Milli Qəhrəmanları. 
19 Şamil Cəmşidov – professor. 
20 Asif Rüstəmli – professor. 
21 Vaqif Fərzəliyev – akademik. 

İMİŞLİM MƏNİM 

 

Köksündə dünyaya göz açmışam mən, 

Nə danım, sinəndə iz açmışam mən, 

Şanlı tarixindən söz açmışam mən, 

Sevimli vətənim - İmişlim mənim. 

 

Barlı-bəhərlisən Muğan düzündə, 

Nə yaxşı sən varsan bu yer üzündə, 

Həyat, hərarət var al gündüzündə, 

Sevimli vətənim - İmişlim mənim. 

 

Araz cazibənə düşəndən bəri, 

Bu yerdə ikiyə bölməz elləri, 

Hüsnünü bəzəyər sübh şəfəqləri... 

Düşmənlərə qənim - İmişlim mənim. 

Sevimli vətənim - İmişlim mənim. 

 
Xırdalan şəhəri, 18.02.2017 

CANIM SAVALAN DAĞLARI 

 

Səndən mən ayrı düşmüşəm, 

Xəyalınla görüşmüşəm, 

Həsrətinlə bürüşmüşəm, 

Canım Savalan dağları. 
 

Əlim bu səhər buz olub, 

Qol sinədə qopuz olub, 

Bir bayatın otuz olub... 

Canım Savalan dağları. 
 

Kədərli görürəm səni, 

At başından duman, çəni, 

Görüşünə səslə məni, 

Canım Savalan dağları. 
 

Dəyəndə şaftalı, ərik 

İnşallah, biz görüşərik, 

Sevincimə sən ol şərik, 

Canım Savalan dağları. 
 

Xırdalan şəhəri, 07.12.2016 

XIZI 

 

Uca dağlarının başı dumandır, 

Köksündə lalələr bitirən Xızı, 

Sənətdə, şeirdə izin qalandır, 

Cəfərlər, Müşfiqlər yetirən Xızı. 

 

Mən ki, bəyənmirəm yuxuyozmanı, 

Yuxuma hakimdi dağın azmanı, 

Hər il seyr edirəm Qızılqazmanı, 

Yayda qış havası gətirən Xızı. 

 

Qurub-yaradırsan, çox əlləşirsən… 

Nəhəng qayaları dəlib-deşirsən,  

İlbəil necə də gözəlləşirsən, 

Köhnə kədərini itirən Xızı. 

 
2016, 1 iyul 

Sevindik Nəsiboğlu və Aqil Abbas  

Sevindik Nəsiboğlu və  

akademik Muxtar İmanov 

Əflatun Amaşov və Sevindik Nəsiboğlu 

Sevindik Nəsiboğlu, Almaz Ülvü və 

Nüşabə Araslı  

Sevindik Nəsiboğlu və Almaz Ülvü 

Sevindik Nəsiboğlu, Almaz Ülvü və  

Töhfə Talıblı 

Sevindik Nəsiboğlu Ədəbiyyat 

İnstitutunun əməkdaşları arasında 

Sevindik Nəsiboğlu və  

Qəmər Seyfəddinqızı 

Sevindik Nəsiboğlu Mətbuat tarixi və 

publisistika şöbəsinin əməkdaşları arasında 

Sevindik Nəsiboğlu Həsən Bəy 

Zərdabinin  büstü önündə 

Sevindik Nəsiboğlu  

Sevindik Nəsiboğlu və anası Vüsalə xanım 

